
				এই পাতাটির মুদ্রণ সংশোধন করা প্রয়োজন। 
〔可忆5円57巫可夺邻 v2)
তিনি। প্ৰথম প্রশ্নটা হচ্ছে এই—ঠিক কথা বলিবেন, গোপন করিলে কোন কাজই হইবে না-শশিভূষণ যে নির্দোষ, এ কথা কি আপনি বিশ্বাস করেন ?
আমি । নিশ্চয়ই । আমি তাহার দুশ্চরিত্ৰতার জন্য তাহাকে অন্তরের সহিত ঘূণা করে থাকি । যদি তাহাকে এই হত্যাপরাধে দোসী বলিয়া আমার মনে তিলমাত্ৰ সন্দেহ থাকিত, তাহা হইলে তাহার মুক্তির জন্য একটি অঙ্গুলি সঞ্চালন করা দূরে থাক্ তখনই আমার হাত কাটিয়া ফেলিয়া দিতাম ।
অক্ষয় । বটে । তার পর দ্বিতীয় প্রশ্ন এই--আপনি কি কেবল শশিভূষণ যাহাতে নিরপরাধ বলিয়া সপ্রমাণ হয়, তাহাই চাহেন ; না। যাহাতে তাহার স্ত্রীর হত্যাকারীও সেই সঙ্গে ধরা পড়ে, তাহাও আমাকে করিতে হইবে ?
আমি । ক্ষমা করিবেশ, আমি আপনার এ প্রশ্নের ভাবাৰ্থ কিছুই বুঝিতে পারিলাম না ।
অক্ষয় । ইহাতে না বুঝিতে পারিবার কিছুই নাই ; একটু ভাবিয়া দেখিলেই বেশ বুঝিতে পারিবেন। এই আমিই আপনাকে বুঝাইয়া বলিতেছি ; কথাটা কি জানেন, প্ৰকৃত হত্যাকারীকে ধৃত করা বড় সহজ কাজ নহে। এবং আমি মনে করিলেই সে আসিয়া ধরা দিবে। না ; বড় শক্ত কাজ - কোন নিরপরাধ লোকের স্বপক্ষে কয়েকটা প্ৰমাণ সংগ্ৰহ করা সে তুলনায় অনেক সহজ।
তাহার কথায় আমার একটু হাসি আসিল । আমি বলিলাম, “বুঝিয়াছি, আমি যে হাজার টাকা দিতে প্ৰতিশ্রুত হইয়াছি, তাহা আপনি শশিভূষণকে নিরপরাধ স প্রমাণ করিবারই পারিশ্রমিকের যোগ্য বিবেচনা করেন ; কিন্তু আমার যেরূপ অবস্থা, তাহাতে উহার বেশী। আর উঠিতে পারিব না। তবে আমি এইমাত্ৰ বলিতে পারি, হত্যা

